
...chuig an dara heagrán de
info@ncca. Tá an nuachtlitir seo
deartha chun cabhrú leat a
bheith faoi réir do 2006,
cuireann sé le cuid de na
tuairimí agus moltaí a tháinig
inár dtreo maidir leis an gcéad
eagrán. Dá bhrí sin tá píosa eile
faoin gcaoi le measúnú chun
foghlama a úsáid sa seomra
ranga, agus roinnt taithí ón
'bhfíorshaol' ar TFC
(Teicneolaíocht Faisnéise agus
Cumarsáide) a úsáid i dteagasc
agus i bhfoghlaim….agus a
bheith timpeall chun an scéal a
insint! 

Táimid fós ag plé na mbealaí is fearr le
info@ncca a dháileadh ionas go mbeidh
múinteoirí in ann teacht air gan stró. Seans
nach i measc lear mór post sa seomra foirne
an áit is fearr dó. D'úsáid roinnt múinteoirí
an leagan ar líne, ach ba é an chóip chrua
rogha na coitiantachta de bhrí go raibh 'rud
éigin agat le breathnú tríd, le piocadh suas
agus le leagan uait' mar a dúirt múinteoir
amháin. Bhí an t-aiseolas maidir le hábhar a
bhaineann leis an mbunscoil agus leis an
iarbhunscoil a chur sa nuachtlitir chéanna

thar a bheith dearfach - smaoineamh nua in
oideachas na hÉireann, ach é thar am.

Táimid ag cur gné bhreise leis an eagrán seo
mar thoradh ar roinnt iarratas ar achoimrí
ar an gcaoi a bhfeidhmíonn córais scoile i
dtíortha eile, céard atá ar an gcuraclam agus
cén chaoi a n-eagraítear measúnacht.
Shocraíomar a iarraidh ar mhúinteoirí
Éireannacha atá ag obair sna córais seo
'gach uile ní a insint dúinn', agus achoimre a
thabhairt ar na príomhbheartais agus
saincheisteanna de réir na leaganacha
'oifigiúla'! Tabharfaimid sciúird ar an Iodáil
ar dtús, ní de bharr treochtaí beartais ar
leith ansin, ach gur cheapamar go
ndéanfadh sé pictiúr deas grianmhar i lár
gheimhreadh fliuch, dorcha na hÉireann.

Leanann láithreán gréasáin nua na
Comhairle Náisiúnta Curaclaim agus
Measúnachta (CNCM) air ag forbairt go tapa
agus ba chóir go gcabhródh sé le pleanáil a
dhéanamh níos éasca do mhúinteoirí
bunscoile agus iarbhunscoile araon. Cuirfear
samplaí d'obair scoláirí ar fáil sa chéad
chéim forbartha eile, chomh maith le
tráchtaireachtaí ar an obair féin. Go deimhin,
is acmhainn luachmhar a bheidh anseo do
gach duine.

Míle buíochas as na tuairimí agus an 
t-aiseolas ar fad; thug sé muinín don
fhoireann tabhairt faoin dara heagrán! Tá
siad tosaithe ar phleanáil do heagrán a trí
cheana féin…….!

Oideachas idirchultúrtha

Eiseofar treoirlínte ar oideachas
idirchultúrtha san iarbhunscoil ar
mhúinteoirí sa Mhárta. Táthar ag súil
go mór leo ó foilsíodh treoirlínte
idirchultúrtha do na bunscoileanna
anuraidh. 

Tabharfaidh na treoirlínte míniú ar
oideachas idirchultúrtha 

agus a
thábhacht,

agus comhairle an-phraiticiúil ar
shaincheisteanna mar: roghnú
acmhainní oiriúnacha, déileáil le
coinbhleacht, fáiltiú scoláirí nua chuig
an scoil, treoirlínte ar obair bhaile
agus ceisteanna measúnachta a
leagan amach agus seomra ranga
ilteangach a bhainistiú. 

Beidh smaointe do mhúinteoirí maidir
le dearcadh idirchultúrtha a chur i
bhfeidhm i ngach ábhar agus
eiseamláirí d'obair ranga ar fáil ar
láithreán gréasáin na CNCM.

Athbhreithniú ar an
matamaitic

I nDeireadh Fómhair agus Samhain,
reáchtáladh comhairliúchán ar na
saincheisteanna a tháinig chun cinn i
bplépháipéar na CNCM ar oideachas
matamaitice iarbhunscoile agus an
páipéar coimhdeach ar threochtaí
idirnáisiúnta san oideachas
matamaitice. Fuarthas aighneachtaí
agus tuairimí tríd an bpost, ar líne, ar
ríomhphost, agus ar theachtaireachtaí
téacs (rud nua don CNCM).
Tá nuashonraí an athbhreithnithe ar ár

láithreán gréasáin, Athreithniú ar an
Matamaitic. Áirítear orthu seo
tuarascáil an chomhairliúcháin. Tá
tuarascáil ar an athbhreithniú ina
iomláine á hullmhú faoi láthair agus
beidh an tuarascáil seo le fáil ar an
láithreán gréasáin freisin.

Tuarascáil taighde

Go ríghairid, foilseoidh The Liffey
Press an dara tuarascáil ón Institiúid
um Thaighde Eacnamaíoch agus
Sóisialta faoin gcaoi a dtéann scoláirí i
dtaithí ar an gcuraclam agus ar an
tsraith shóisearach. 

Leanann an tionscnamh ollmhór
taighde seo grúpa scoláirí ón uair a 
n-aistríonn siad chuig an iarbhunscoil
go gcríochnaíonn siad an Teastas
Sóisearach in dhá scoil déag. Díríonn
an chéad tuarascáil, Moving Up, a
foilsíodh in 2004, ar thaithí scoláirí na
chéad bhliana. Baineann Céim 2 den
taighde le taithí scoláirí na dara bliana
agus tá na téamaí seo a leanas san
áireamh ann:

f an t-eispéireas a bhaineann le
hábhair a roghnú

f leithdháileadh scoláirí ar ghrúpaí
ranga agus na héifeachtaí ar leith
a bhíonn ag sruthú agus grúpáil de
réir cumais ar ionchais an
mhúinteora agus an scoláire agus
ar fhéinmhuinín an scoláire

f dearcaí scoláirí ar an rud is
teagasc maith ann

f idirghníomhaíocht leis an
gcuraclam 

f mar a athraíonn dearcaí i leith na
scoile le himeacht ama.

Tá achoimrí den chéad agus den dara
tuarascáil ar fáil le híoslódáil ag
www.ncca.ie.

Ró-lódáil curaclaim

Mar fhreagra ar imní Choiste
Athbhreithnithe na Sraithe Sóisearaí
maidir le ró-lódáil agus forluí

curaclaim in ábhair aonair agus idir
ábhair, tá an CNCM páirteach faoi
láthair i gcéim a dó d'athchothromú
churaclam na sraithe sóisearaí. Is ar
na hábhair seo a leanas atá an
phríomhbhéim faoi láthair: ealaín,
ceardaíocht agus dearadh, staidéar
imshaoil agus sóisialta, Gaeilge,
tíreolaíocht agus matamaitic. 

Nuair a bheidh an t-athchothomú
críochnaithe, foilseofar na siollabais
athchothromaithe i ndoiciméad
amháin in éineacht leis na doiciméid ó
chéim a haon (staidéar gnó, Béarla,
stair, eacnamaíocht bhaile agus ceol).
Ba chóir go gcinnteodh sé sin gur
féidir le scoláirí tabhairt faoina gcuid
foghlama mar a samhlaíodh nuair a
bunaíodh an tsraith shóisearach. 

Eiseamláirí TFC

Tá an Chreatlach TFC, cur chuige
Struchtúrtha do TFC i gCuraclam agus
Measúnacht, á forbairt ag an CNCM
chun treoir a thabhairt do
bhunscoileanna agus
d’iarbunscoileanna maidir le húsáid
TFC tríd an gcuraclam. Beidh
eiseamláirí ón seomra ranga ar fáil sa
chreatlach, ag 'léiriú' seachas ag
'insint' do mhúinteoirí conas is féidir
TFC a úsáid chun luach a chur le
teagasc agus le foghlaim. Is féidir
plean ceachta, tionscnamh nó sraith de
cheachtanna a úsáid mar eiseamláir.

Faoi láthair, tá roinnt múinteoirí ag
forbairt eiseamláirí d'úsáid TFC in
ábhair aonair nó comhtháite leis an
CNCM. Beidh formáid caighdeánach
ag na heiseamláirí seo a bheidh ar fáil
ar láithreán gréasáin na CNCM. Beidh
ábhair fuaime, físiúla, fístéipe agus
íomhánna san áireamh iontu chomh
maith le samplaí d'obair ranga.

Má tá tú ag baint úsáide as TFC ar
bhealaí nuálaíocha chun tacú le
teagasc agus foghlaim i do sheomra
ranga, d’fháilteoimis roimh do chuid
smaointe. Is féidir iad a sheoladh
chuig newsletter@ncca.ie.   

nuashonraí W Tuarascálacha agus
tionscnaimh nua

Is féidir tuilleadh eolais a fháil ar na tionscnaimh atá luaite anseo ach cuairt a thabhairt ar ár láithreán gréasáin www.ncca.ie.

Seol do thuairimí ar info@ncca nó moltaí maidir le topaicí le cur san áireamh chuig newsletter@ncca.ie4

Leanaí óga mar shaoránaigh 
Teachtaireachtaí ó chomhdháil idirnáisiúnta  

I mí Mheán Fómhair,
agus múinteoirí
sáite i ndoiciméid
churaclaim ag
pleanáil do bhliain
éilitheach ag
teagasc naíonán, bhí
pobal idirnáisiúnta
na luath-óige ag
tarraingt ar Bhaile
Átha Cliath don
Chúigiú Chomhdháil
Déag de Chumann

Taighde na hEorpa um Oideachas na Luath-
Óige (EECERA). 

Chuir toscairí 300 páipéar i láthair ar an téama, Leanaí Óga
mar Shaoránaigh: Féiniúlacht, Muintearas agus Rannpháirtíocht
agus bhí neart ábhar spéise do mhúinteoirí naíonán sna
siompóisiamaí a bhí ar siúl. Seo achoimre ar chuid acu:

Athruithe   

Taithí na bpáistí ar athrú ón réamhscoil go dtí ‘an scoil
mhór’ a bhí faoi chaibidil sa tsiompóisiam seo. Dúirt Mary
O'Kane (Institiúid Teicneolaíochta Bhaile Átha Cliath) gur
'athrú suímh, curaclaim, múinteora agus fealsúnachta' a bhí
ann. Dhírigh Gabrielle White agus Caroline Sharp (Foras
Náisiúnta do Thaighde Oideachasúil, An Ríocht Aontaithe) ar
thaithí páistí ar bhogadh ó mhodheolaíocht chomhtháite
bunaithe ar spraoi go curaclam níos dírithe ar ábhair agus
stíl teagaisc níos 'foirmeálta'. Léirigh Leida Talts (Ollscoil
Tallinn, An Eastóin), agus chomhaontaigh taighdeoirí eile, go
gcuireann dea-scileanna sóisialta bunús éifeachtach ar fáil
do pháistí agus iad ag athrú chuig 'an scoil mhór'. 

Mar mhúinteoir naíonán, b'fhéidir go mbeadh suim agat sna
straitéisí seo a leanas  

f pleanáil d'fhoghlaim pháistí trí théamaí agus ábhair a
bhfuil spéis acu iontu agus a mbaineann siad sult astu a
úsáid

f deiseanna a chur ar fáil do pháistí foghlaim go
gníomhach, go comhoibritheach agus trí spraoi

f cur le féinmhuinín pháistí mar fhoghlaimeoirí trí iad a
spreagadh agus a ghríosú. 

Curaclam, oideolaíocht agus measúnacht

D'fhéach siompóisiam eile ar an ngaolmhaireacht idir
curaclam, oideolaíocht agus measúnacht sa luathfhoghlaim.

Rinne Elizabeth Wood (Ollscoil Exeter, Sasana) cur síos ar
dhá chineál measúnachta:  

f Díríonn measúnú ar fhoghlaim ar 'iniúchadh curaclaim'.
Fiafraíonn tú ‘Ar chlúdaigh mé X sa churaclam?'

f Díríonn measúnú chun foghlama (McF) ar fhorbairt
pháistí maidir le heolas, scileanna, coincheapa agus
dearcaí. Fiafraíonn tú 'Ar chabhraigh mo theagasc ar X
leis an bpáiste foghlaim? Conas is féidir liom tuilleadh
tacaíochta a chur ar fáil d'fhoghlaim an pháiste?'

Labhair Margaret Carr agus Sally Peters (Ollscoil Waikato,
An Nua-Shéalainn) ar 'scéalta foghlama' mar chur chuige
don mheasúnacht sna luathbhlianta. D'aithin siad ceithre
ghné sna scéalta foghlama: 

f cur síos a dhéanamh (foghlaim pháistí)

f plé (éachtaí, dúshláin agus tosaíochtaí na bpáistí)

f doiciméadú (foghlaim pháistí)

f cinntí a dhéanamh (conas tacú le foghlaim pháistí sa
todhchaí).

Trí chuntas mar seo a choimeád (scéal foghlama) ar
fhoghlaim pháiste (agus trí fhístéip agus fuaim a úsáid),
cuirtear bunús ar fáil do phleanáil chun cur leis an
bhfoghlaim – teimpléad do McF. 

Guthanna na bpáistí a chloisteáil

Bhain an siompóisiam seo le measúnacht agus an chaoi ar
féidir le guthanna na bpáistí tionchar a bheith acu ar
d'idirghníomhaíochtaí laethúla leo. Rinne sé scrúdú go
háirithe ar úsáid fístéipe chun páistí a chur ag smaoineamh
agus ag caint faoina dtaithí foghlama féin – féinmheasúnú i
ndáiríre. 

Rinne Tony Bertram agus Christine Pascal (Ionad do
Thaighde na Luath-Óige, Ollscoil Worcester, Sasana) cur
síos ar an gcaoi ar thaifead siad grúpaí beaga de pháistí idir
2 agus 4 bliana d'aois agus mar ar thug siad cuireadh níos
deireanaí do na páistí féachaint ar an téip agus labhairt faoin
méid a chonaic siad. Maidir le cleachtais an tseomra ranga,
cuireann an teicníocht seo féidearthachtaí ar fáil chun tacú
le múinteoirí sna nithe seo a leanas 

f éisteacht le smaointe agus tuairimí na bpáistí maidir
lena gcuid foghlama (Conas a n-airíonn an páiste faoina
d(h)ul chun cinn/g(h)nóthachtálacha san fhoghlaim, agus
úsáid na faisnéise seo chun tuilleadh foghlama a
phleanáil?)

f teanga labhartha na bpáistí a fhorbairt 

f páistí a spreagadh chun féachaint ar a bhfoghlaim féin
agus ar fhoghlaim a bpiaraí. 

Tá tuilleadh faisnéise ar fháil ag www.eecera2005.org agus
www.ncca.ie/earlychildhoodframework.

Céard é an caighdeán? 
Caibidil eile sa scéal measúnú chun foghlama

Cén chaoi a mbíonn a fhios ag scoláirí sa
tsraith shóisearach in iarbhunscoileanna
céard ar cheart a bheith mar aidhm acu?
Cén chaoi ar féidir linn cabhrú leo an pictiúr
mór a fheiceáil, go háirithe cén chuma a
bhíonn ar shaothar oibre críochnaithe? 

Is mar seo a fhreagróidh cuid mhaith againn an cheist seo:
Taispeánaim an páipéar scrúdaithe dóibh mar is é sin a
leagan amach an caighdeán dóibh. Agus go pointe, is
freagra sásúil é sin. Is féidir le scoláirí go leor a fhoghlaim,
agus déanann siad, ó na scrúduithe a dhéanann siad mar
chuid dá n-obair scoile agus ó na páipéir scrúduithe
samplacha agus iarpháipéir scrúduithe na gcúrsaí atá idir
lámha acu, is é sin do na cúrsaí a bhíonn faoi scrúdú sa
Teastas Sóisearach. Is foinse maith faisnéise freisin iad
tuarascálacha na scrúdaitheoirí ó Choimisiún na Scrúduithe
Stáit, go háirithe nuair a thugann siad eiseamláirí den
chaighdeán. Is ar an gcaoi seo a léiríonn na scrúdaitheoirí
na caighdeáin atá curtha i bhfeidhm acu ar na freagraí a
thugann scoláirí sna hallaí scrúduithe ar fud na tíre gach
Meitheamh. 

Samplaí de dhea-obair a choinneáil ó
bhliain go bliain

Ní leor áfach, a bheith ag brath go hiomlán ar an scrúdú
chun an sprioc don scoláire agus an sprioc-chaighdeán do
mhúinteoirí a sholáthar. I gcás na scoláirí sa tsraith
shóisearach, léiríonn an scrúdú an caighdeán nach mór
dóibh a bhaint amach tar éis tréimhse trí bliana, nuair a
bhíonn an fhoghlaim agus an t-athchleachtadh ar fad
déanta, mar a déarfá. 

Ar an gcaoi chéanna, is beag a thugann ceisteanna
scrúdaithe le fios do scoláirí maidir leis na critéir um
rathúlacht a chuirfear i bhfeidhm ar a gcuid oibre agus
breithiúnais á dtabhairt. Is dá bharr seo a choinníonn go
leor múinteoirí samplaí de dhea-obair ó bhliain go chéile
chun 'an chuma a bhíonn ar obair mhaith' sa réimse sin a
thaispeáint do scoláirí. 

Cén chaoi agus cén áit a bhfaighimid ár dtuiscint ar cad is
dea-obair ann (ní foirfeacht, ach obair ar chaighdeán maith)
inár réimse ábhair? Agus níos tábhachtaí arís, cén chaoi a
roinnimid an réasúnacht atá againn ar an gcaighdeán lenár
scoláirí? De réir measúnú chun foghlama, is cuid
ríthábhachtach é seo den treoir agus stiúir a thugaimid
d'fhoghlaimeoirí. Is féidir linn scoláirí a spreagadh le
féachaint ar láithreáin ghréasáin chun noda agus freagraí
samplacha a fháil, ach uaireanta is beag luach a bhíonn
iontu seo, dúinne mar mhúinteoirí, mar nach léiríonn siad
an rud atá ríthábhachtach - an rud a deir fíormhúinteoirí le
fíorscoláirí maidir le fíorphíosaí oibre. Is é seo atá ar intinn
ag an CNCM a chur ar fáil sa chéim reatha den tionscnamh
um McF. Conas? 

Tá roinnt foirne ábhar-shonracha curtha le chéile ag an
CNCM ag tarraing ar shaineolas múinteoirí atá
rannpháirteach sa tionscnamh McF chun samplaí oibre a
bhailiú ó scoláirí sa tsraith shóisearach (bliain 1, 2 agus 3).
Tá an chéad sraith d'eiseamláirí á gcur le chéile faoi láthair
sna réimsí ábhair seo a leanas: 

f ealaín

f stair

f corpoideachas

f Béarla

f tíreolaíocht

f eacnamaíocht bhaile

f OSSP

f eolaíocht

f teicneolaíocht.

Má théann gach rud i gceart, beimid tosaithe ar na
heiseamláirí a uaslódáil ar láithreán gréasáin na CNCM
faoin am a bheidh an t-alt seo á léamh agat.

Conas a chuirfear na heiseamláirí i
láthair ar an láithreán gréasáin?  

Beidh na sonraí seo a leanas san áireamh i ngach píosa
oibre ó na scoláirí:

f réimse nó ábhar an tsiollabais 

f an rún foghlama
≥“May I remind you that my core worth

as a human being remains constant and

isn’t tied to external validation“6

f an tasc as ar eascair an rún foghlama

f critéir um rathúlacht an tasc  

f coinníollacha an taisc (an ndearnadh sa rang nó mar
obair bhaile é, an méid ama a ceadaíodh, an scoláire
aonair nó scoláirí ag obair mar ghrúpa a chuir le chéile
é, agus mar sin de)

f an saothar oibre a rinne an scoláire/ na scoláirí

f aiseolas (tráchtaireacht) ag baint leis an tasc agus na
critéir um rathúlacht. 

Tá an t-aiseolas, thar a bheith tábhachtach mar go
dtaispeántar don scoláire céard atá déanta ceart aige/aici
(cad iad na critéir um rathúlacht ab fhearr a baineadh
amach), an áit nár éirigh chomh maith sin leis/léi, agus
céard ar cheart díriú air d'fhonn dul chun cinn a dhéanamh.
Rud atá níos tábhachtaí ná sin arís, b'fhéidir, ná go dtugann
sé léargas gearr ar obair mhúinteoirí i seomraí ranga atá
an-chosúil lenár seomraí ranga féin. Tugann sé léargas ar

na nithe a gcuireann siad luach orthu in obair na scoláirí
agus an cineál treorach agus comhairle a théann chun
sochair d'fhoghlaimeoirí dar leo. Tugann sé deis
thábhachtach do mhúinteoirí a mbreithiúnais a roinnt le
daoine eile agus ba mhaith linn an deis seo a thapú lenár
mbuíochas a chur in iúl do na múinteoirí agus do na scoláirí
atá ag glacadh páirte. Coinnigh súil ar an tionscnamh McF
ar ár láithreán gréasáin: www.ncca.ie/afl.

Leanann an tionscnamh McF ar aghaidh agus má tá aon
cheist agat is féidir teagmháil a dhéanamh le ball den
fhoireann McF. 

Hal O'Neill hal.oneill@ncca.ie
Peter Johnson peter.johnson@ncca.ie
John Halbert john.halbert@ncca.ie

Chun forléargas a fháil ar an gcur chuige is bunúsaí a
bhaineann le Measúnú chun Foghlama (McF), féach ar
info@ncca, Eagrán 1, Meán Fómhair 2005.

w

Measúnacht
bunscoile 
Is féidir le measúnacht tacú le
foghlaim pháistí sa seomra ranga
bunscoile chomh maith. Le cúnamh
ón léargas atá faighte againn ó na
tionscnaimh um McF in Éirinn agus in
áiteanna eile, tá sé mar aidhm ag an
CNCM tacú le múinteoirí inár
mbunscoileanna úsáid a bhaint as
measúnacht mhúnlaitheach. 

Cabhraíonn an cineál seo
measúnachta le foghlaimeoirí 

f rúin foghlama a leagan amach 

f an rud is dea-obair ann a aithint

f páirt a ghlacadh sa
mheastóireacht ar an obair, le
cabhair aiseolais  

f tuiscint a fháil ar an gcaoi ar féidir
an obair a fheabhsú

f measúnú a dhéanamh ar a gcuid
oibre féin.

Coinneoimid ar an eolas faoin obair
seo tú anseo ag info@ncca de réir mar
a théann sé chun cinn. Is féidir
teagmháil a dhéanamh leis an
bhfoireann um Measúnacht Bunscoile:

Arlene Forster 
arlene.forster@ncca.ie
Pat Naughton 
pat.naughton@ncca.ie

Rannpháirtíocht tuismitheoirí 
Mar mhúinteoirí, tá a fhios againn go mbíonn go leor buntáistí soiléire ann don
bpáiste, don teaghlach, dúinn féin mar mhúinteoirí agus do phobal na scoile trí
chéile nuair a bhíonn páirt ghníomhach ag tuismitheoirí i bhfoghlaim an
pháiste. Bhí roinnt mhaith gníomhaíochta le blianta beaga anuas dírithe ar
rannpháirtíocht tuismitheoirí in obair na scoile a chur chun cinn agus mar
chuid de seo beidh an CNCM ag seoladh DVD do thuismitheoirí go luath sa
bhliain 2006. Tuismitheoirí a chur ar an eolas faoi fhoghlaim a bpáiste trí
churaclam na bunscoile agus a léiriú dóibh conas is féidir leo tacú leis an
bhfoghlaim sin ar bhealaí simplí, éifeachtacha agus praiticiúla sa bhaile
príomhaidhmeanna an DVD. Ba cheart go mbeadh sé úsáideach do mhúinteoirí
freisin mar fhoinse coiteann eolais agus iad ag caint le tuismitheoirí. 

Labhraíomar le raon leathan tuismitheoirí ó chúlraí éagsúla faoina riachtanais
maidir le tacú le foghlaim a bpáiste ar scoil agus an DVD á fhorbairt againn.
Theastaigh an fhaisnéis a leanas uathu:

f a bhfuil á fhoghlaim ag a bpáiste i ngach ábhar ag gach leibhéal ranga sa
bhunscoil le béim ar leith ar 'na nithe atá athraithe ón uair a bhí mise ar
scoil.'

f an bealach is fearr le tacú le foghlaim a bpáiste sa bhaile, go háirithe conas
cabhrú leo le hobair bhaile.

Déanann an DVD iarracht ar fhreastal ar na riachtanais sin ar bhealach
eolasach agus tarraingteach. Tá sé d'aidhm faisnéis a chur ar fáil faoin
gcuraclam agus go háirithe faoi na hathruithe i mbéim an churaclaim ón uair a
bhí siad féin ar scoil. Foghlaimeoidh tuismitheoirí faoin gcur chuige agus na
modheolaíochtaí teagaisc éagsúla a úsáideann múinteoirí agus na buntáistí a
bhaineann leo sin dá bpáistí. Moltar bealaí praiticiúla ar féidir leo tacú le
foghlaim a bpaistí sa bhaile chomh maith. Tabharfaidh meán an DVD an deis
teangacha éagsúla a chur san áireamh ionas go mbeidh rochtain ag teaghlaigh
nua ar an ábhar freisin.

Cé gurb iad tuismitheoirí sprioc-lucht féachana an DVD mealltach,
idirghníomhach agus éasca a úsáid seo, tá súil againn go mbeidh sé úsáideach
duitse, an múinteoir, chomh maith agus tú ag caint le tuismitheoirí faoin méid
agus faoin gcaoi atá a bpáistí ag foghlaim i do sheomra ranga féin agus sa
scoil. Táimid ag súil le haiseolas a fháil uaibh ar an gcaoi ar úsáid sibh an DVD.

Próifíl: Frank Nugent M.A.,
M.I.I.T.D. Ball de Choiste na
CNCM don tSraith
Shinsearach  

Oideachas
Rugadh i mBaile Átha Cliath mé agus
d'fhreastail mé ar Bhunscoil Naomh
Gaibréal, in aice Sráid Eachroma. Rinne
mé mo Theastas Grúpa i Scoil Theicniúil

Shráid Chéipil. Níos déanaí, thug mé faoi
fhorbairt oiliúnóra agus bainisteora faoi oiliúint le FÁS agus
IMI. Ina dhiaidh sin rinne mé sraith clár cianfhoghlama Cuir
Oiliúint ar an Oiliúnóir le hOllscoil na hÉireann (OÉ), Gaillimh,
ag leibhéal Teastais agus Dioplóma ag baint céime den Chéad
Ghrád amach san Oideachas agus Oiliúint. Ghlac mé páirt
ansin i gclár píolótach Máistreachta in OÉ, Gaillimh, in
Oideachas agus Forbairt na nAosach. Ar líne a bhí formhór an
chláir agus bronnadh an chéim orm in 2003.

Obair
I ndiaidh mo phrintíseachta mar fheisteoir innealtóireachta
meicniúla, chaith mé thart ar seacht mbliana ag obair i
roinnt cuideachtaí tógála agus soláthróirí gléasra agus
trealamh. Ansin d’oibrigh mé mar theagascóir in AnCO (FÁS
anois). In FÁS, bhog mé ó theagasc agus bainistiú ar oiliúint
go dearadh curaclaim agus ceapadh mé i mo Bhainisteoir
Tionscadail in athbhreithniú agus dearadh na gclár
printíseachta nua i dtús na 1990í. 

Sléibhteoireacht
Tar éis blianta m'óige a chaitheamh leis na macaoimh agus
na gasóga, bhí mé an-tógtha le fánaíocht, campáil agus an
tuath. Mar bhall de An Óige, shiúil mé sléibhte Chill Mhantáin
ag an deireadh seachtaine. Chaith mé laethanta saoire an
tsamhraidh ag dreapadóireacht ar gharbhchríocha agus

oileáin na hAlban agus na hAlpa níos déanaí. Chuir mé an-
eolas ar na hAlpa, agus an Masaíf Mont Blanc go háirithe, i
ndeireadh mo dhéaga. Chas mo bhean, Carol, liom ag an tráth
sin i mBaile Átha Cliath agus phósamar in 1972.  

Bhí baint agam le trí Thriall Éireannacha chuig na Himiléithe
a chríochnaigh leis an gCéad Dreapadh Éireannach ar
Everest a rinne Dawson Stelfox i mBealtaine 1993.
Chomhthreoraigh mé an triall 'South Arís' a rianaigh
céimeanna de tharrtháil i mbád beag ar thriall Endurance
Shackleton. In 2003, bhí mé ar fhoireann Northabout, an
chéad loingseoireacht Éireannach thart ar Bhealach an
Iarthuaiscirt. Foilsíodh mo leabhar Seek the Frozen Lands -
Irish Polar Explorers 1740-1922 an bhliain chéanna.

Ról sa CNCM
D'ainmnigh FÁS mé in 1999 ar Choiste na Sraithe Sinsearaí.
Bhí mé mar bhainisteoir ar an gClár Oiliúna nua nuálach ag
an am. Tugann mo ról le FÁS teagmháil laethúil dom le
fostaithe i roinnt mhaith d’earnálacha gnó na hÉireann
maidir lena riachtanais fostaíochta, oiliúna agus cáilíochta.
Tugaim feasacht agus eolas chuig Coiste na CNCM ar
riachtanais scileanna agus treochtaí an mhargaidh saothair
ghníomhaigh, saineolas curaclaim agus measúnachta agus
tuiscint dhomhain den phróiseas foghlama ó dhearcadh an
fhoghlaimeora aibí fadsaoil, agus ó dhearcadh tuismitheora a
thacaigh le mo pháistí ó oideachas bunleibhéal go dtí
oideachas tríú leibhéal.  

Dóchas don Todhchaí
Creidim gur de riachtanas ríthábhachtach é infheistíocht
shubstaintiúil leanúnach a dhéanamh in oideachas agus
oiliúint in Éirinn ar mhaithe le fás agus dea-bhraistint na
sochaí amach anseo. Tacaím go láidir leis an gcoincheap go
mbeadh rochtain ag cách ar dheiseanna foghlama fadsaoil a
chuireann ar a gcumas agus a éascaíonn fás, forbairt agus
foghlaim.  

?

Curaclam do threoir
Is é dualgas oibre choiste na CNCM um
threoir san iar-bhunoideachas ná comhairle
a chur ar fáil ar na himpleachtaí curaclaim
a bhaineann leis an Acht Oideachais 1998, a
luann an riachtanas atá ann do scoileanna a
chinntiú go mbeidh rochtain ag mic léinn ar
threoir chuí. 

Ciallaíonn sé seo go bhfuil béim in obair an choiste ar
riachtanais treorach na scoláirí, agus ar na bealaí inar
féidir freastal ar na riachtanais sin trí chreatlach leathan
curaclaim a phlé. Sa mhéid seo, ní siollabas do threoir atá á
chur le chéile ag an gcoiste. 

Seo a leanas na cineálacha ceisteanna atá á bplé ag an
gcoiste:

f Céard iad na príomheilimintí i dtreoir do scoláirí sa
tsraith shóisearach agus sa tsraith shinsearach?

f Céard iad na torthaí foghlama a bhfuil súil ag treoir a
bhaint amach?

f Céard iad na príomhscileanna a thrialann treoir a
fhorbairt i scoláirí?

Coinneoimid ar an eolas sibh ar dhul chun cinn na
ndíospóireachtaí seo in eagráin eile de info@ncca agus trí
láithreán gréasáin na CNCM.

Cahil Doherty: Oifigeach
oideachais do Ghrafaic
Dhearaidh agus Chumarsáide
agus Grafaic Theicniúla

Cé go bhfuilim ag
teagasc i
bPobalscoil San
Louis i gCoillte
Mach, Co. Mhaigh
Eo ó 1988, is as Dún
na nGall ó dhúchas
mé, Bun an Phobail
agus na Cealla
Beaga. Rinne 
mé m'Ard-
teistiméireacht i
ngairmscoil Naomh

Caitríona sna Cealla Beaga agus ansin
chuaigh mé chuig Coláiste Oideachais
Thuamhan i Luimneach. Faoi láthair is
mise Comhordaitheoir na hIdirbhliana,
agus múinim líníocht theicniúil agus
matamaitic freisin.

D’ainmnigh Cumann na Scoileanna
Pobail agus Cuimsitheacha mé mar
ionadaí ar an gcoiste cúrsa grafaice
dearaidh agus cumarsáide sa CNCM i
1996. In Eanáir na bliana seo caite
thosaigh mé ag obair leis an eagraíocht
mar oifigeach oideachais do ghrafaic
dhearaidh agus chumarsáide agus
grafaic theicniúla ar bhonn iasachta.

Mar oifigeach oideachais, gníomhaím
mar rúnaí don choiste agus cabhraím
an obair a chur chun cinn. Faoi láthair
táim ag cur treoirlínte le chéile do
mhúinteoirí agus ag smaoineamh ar
chur chuige do mheasúnacht ar
ghrafaic dhearaidh agus chumarsáide.

Déanaim an chuid is mó den obair sa
bhaile áit a mbíonn disciplín ag teastáil
mar nach mbíonn sé soiléir i gcónaí cá
gcríochnaíonn post amháin agus cá
dtosaíonn an ceann eile!

Cé nach mbím ag obair in oifigí na
CNCM, ní bhraithim scoite amach mar
faighim tuairiscí rialta ar obair na
heagraíochta agus bíonn corrchruinniú
agam leis na hoifigigh oideachais ó na
hábhair theicneolaíochta eile. Bím
ábalta dul i dteagmháil leis an stiúrthóir

atá agam má thagann saincheist nó
fadhb ar bith chun cinn agus tugann
Comhdháil Bhliantúil na nOifigeach
Oideachais deis dom a bheith ar an
eolas faoi shaincheisteanna reatha san
oideachas. 

Táimid ag maireachtáil i ndomhan atá
ag athrú go tapa. De bharr dul chun
cinn i ndearadh ríomhchuidithe (CAD)
agus sa teicneolaíocht, tá sé
ríthábhachtach na siollabais nua a chur
i bhfeidhm. Cabhróidh an siollabas nua
sa ghrafaic dhearaidh agus
chumarsáide, a dhéanann comhpháirt
éigeantach de CAD in aon tasc, an t-
ábhar a nuachóiriú agus a bheochan. 

Cé go mbaineann impleachtaí costais
lena gcur i bhfeidhm i dtéarmaí
trealaimh agus inseirbhíse, braithim go
mbeidh sé níos costaisí i gcomhthéacs
náisiúnta agus idirnáisiúnta mura
gcuirfear na hábhair theicneolaíochta
nua i bhfeidhm. 

Anne Looney:
Príomhfheidhmeannach, An
Chomhairle Náisiúnta
Curaclaim agus Measúnachta

Sa bhliain 1994 thosaigh mise mar
oifigeach oideachais pháirtaimseartha
sa CNCM, ar iasacht ó mo scoil lá
amháin sa tseachtain. Páipéar cúlra a

ullmhú ar
na féidear-
thachtaí a
bhain le
hOideachas
Reiligiúnach
a thabhairt
isteach mar
ábhar
scrúdaithe
an chéad
dualgas
oibre a bhí

orm. I gCaisleán Bhaile Átha Cliath a
bhí oifigí na CNCM ag an am. Bhraith
mé lorg na staire i mo thimpeall agus
mé ag siúl thar chlocha duirlinge an
Chlóis Uachtaraigh do mo chéad
chruinniú CNCM. Ach ní fada a mhair
an mothúchán sin agus radharc agam
ar na gnáthoifigí státseirbhíse agus na

carnáin de chomhaid amach romham! 

Deir Cahil go mbíonn sé deacair fios a
bheith agat cá dtosaíonn post amháin
agus cá gcríochnaíonn an ceann eile.
Sin an fáth a bhfuil oifigigh oideachais
pháirtaimseartha ag obair i scoileanna.
Lá amháin d'fhéadfá a bheith ag
cruinniú ag plé an cruth a bheidh ar
ábhar nó réimse curaclaim ar leith
amach anseo. An chéad lá eile tá tú os
comhair rang a dó nó rang 3C ag
féachaint ar rudaí mar atá. Tá na
cothromaíochtaí soiléir. Bíonn
comhghleacaithe ar fáil sa seomra
foirne freisin chun tuairimí nua a phlé.
Cúigear a bhí ag obair go
lánaimseartha ar churaclam agus
measúnacht nuair a thosaigh mise leis
an CNCM, bhí an chuid eile
páirtaimseartha. Tá an chothromaíocht
níos fearr anois, le níos mó den
fhoireann lánaimseartha ag obair le
comhghleacaithe páirtaimseartha.

I gCearnóg Mhuirfean atá oifigí na
CNCM (is go Cúil an tSúdaire a
bhogfaimid faoin dílárnú) áit a bhfuil
roinnt 'deasc te' don fhoireann
pháirtaimseartha. Cé go ndéantar
neart magaidh faoi na deasca seo, tá
tábhacht ar leith leo. Go ginearálta,
caitheann foireann pháirtaimseartha lá
amháin sa mhí dá laethanta CNCM san
oifig. Cé go bhfuil na carnáin chomhad
fós lárnach san obair, is féidir leis na
baill foirne páirtaimseartha teagmháil
a dhéanamh le hobair eile na CNCM,
taighde a dhéanamh sa Seomra
Acmhainní, post a sheoladh chuig
coistí, agus casadh le comhghleacaithe
lánaimseartha bunaithe i mBaile Átha
Cliath agus lasmuigh dó ar an lá.

Cé go ndeachaigh mise ó obair
pháirtaimseartha go lánaimseartha
leis an CNCM, chuir baill eile den
fhoireann pháirtaimseartha lena dtaithí
CNCM trí ghairmeacha eile. Tá poist
mar phríomhoidí agus leas-
phríomhoidí tógtha ag roinnt daoine,
chomh maith le poist mar stiúrthóirí ar
ionaid oideachais, mar lucht acadúil
agus mar thaighdeoirí, agus mar
Chigirí sa Roinn Oideachais agus
Eolaíochta. Lean daoine eile orthu ag
teagasc na gcúrsaí a raibh baint acu
féin lena ndearadh!

Fógraíonn an CNCM d'fhoireann
pháirtaimseartha uair sa bhliain ar a
laghad. Smaoinigh air. B'fhéidir go
bhfuil deasc te faoi réir duit!

Ag nascadh le
seomraí ranga
Oifigigh oideachais pháirtaimseartha agus an nasc scoile

An post san Iodáil
Féachann Kay McCarthy siar ar scór bliain
ag teagasc Béarla san Iodáil.

Ar dtús níor thuig mé
rud ar bith: córas
áibhéalach agus lámh
ag go leor daoine ann.
Thóg sé chomh fada
orm é a oibriú amach,
ach, a luaithe agus a bhí
mé i mo mháistir air,
'leasaigh' siad é, agus
níl aon tuiscint in aon
chor agam air anois. 

Cosúil le formhór d'institiúidí na hIodáile, níor cheart go 
n-oibreodh an córas oideachais, leis an meascán de
phríobháideach agus poiblí, stát agus eaglais, cosúlacht
agus réaltacht, ach oibríonn sé, a bhuíochas sin do
dhíograis na múinteoirí ar bheagán pá, foighne na
dtuismitheoirí agus na bhfoghlaimeoirí agus mian na
nIodálach maireachtáil is cuma céard a thagann ina dtreo.

Is féidir gur obair aibhéiseach, iontach, tuirsiúil,
spreagthach, crua ar an nglór (tá cáil ar na hIodálaigh as a
nguthanna a ardú go mór) agus obair chrua a bhaineann le
bheith ag obair in iarbhunscoil shinsearach laistigh den
chóras poiblí. 

Ag an ngairmscoil do choimhdirí turais, áit ar chaith mé trí
bliana déag ag obair agus ina bhfuair mé an chuid is mó de
mo thaithí teagaisc, thosaigh ceachtanna ag 08.10 ar
maidin. Chríochnaigh an scoil ag 14.10, Luan go hAoine,
12.30 ar an Satharn. D'fhreastail scoláirí ar dhaichead
ceacht caoga nóiméad in aghaidh na seachtaine, i sé
leathlá. Mar mhúinteoir lánaimseartha, theagasc mé mo
thrí rang de 25 scoláire ar feadh sé cheacht gach seachtain
agus bhí orm a bheith ar fáil do thuismitheoirí ar feadh
caoga nóiméad eile, gach seachtain, ag am a shocraigh mé
féin. Ar nós mo chomhghleacaithe ar fad bhí cead agam mo
lá saor féin a roghnú: Dé Luain i gcónaí. Dá bhrí sin, is ar
an Máirt a thosaigh mo sheachtain, ag 10.50, díreach i
ndiaidh briseadh dheich nóiméad na maidine. 

Is féidir gur eispéireas thar a bheith spreagúil é Béarla do
Thurasóireacht a theagasc i gcathair ar nós na Róimhe...do
mhúinteoirí. Baineann dúshlán ar leith le hiarracht a
dhéanamh an t-ábhar a dhéanamh chomh tarraingteach
céanna do chailíní Iodálacha sna déaga (cé gur iondúil go
mbíonn scoileanna measctha san Iodáil, 99% cailíní a bhí i
mo scoil). Is é an príomhthasc a bhí agam deireadh a chur
leis an mbearna idir drochscileanna teanga na scoláirí agus
teanga na dturasóirí, idir an domhan gairmiúil agus a
ndomhan féin (mar go bhfuil gairmoideachas chomh híseal
ar an scála sóisialta, is as cúlraí faoi mhíbhuntáiste a
thagann formhór na scoláirí), idir a smaointe doiléire féin ar
stair agus ar ealaín agus ceanglais bheachta an tsiollabais.
Chabhraigh sé an siollabas a chur in oiriúint do leibhéil
agus spéis na scoláirí agus úsáid chríonna a bhaint as
deiseanna chun ranganna a thógáil de chos chun cuairt a
thabhairt ar shainchomharthaí tíre. 

Ar an iomlán, bhí measúnacht leanúnach ar siúl, le
scrúduithe foirmiúla scríofa agus labhartha gach seachtain.
Baineann tábhacht ar leith leis an ngné labhartha i saol
laethúil na scoile san Iodáil, agus i measúnacht leanúnach
agus ag leibhéil scrúdaithe. Ní labhraíodh aon Iodáilis sa
seomra ach nuair a bhínn ag déileáil leis an ngramadach.
De réir a chéile, cuireadh Béarla d'óstáin, gníomhaireachtaí
agus aerfoirt san áireamh ar an gclár ginearálta Béarla, é
ag fás agus ag forbairt go raibh na trí bliana caite. Bhain
cuid lárnach den tríú bliain le turais a phleanáil go dtí an
chathair agus an ceantar máguaird, agus is é seo a bhí mar
ábhar sna scrúduithe deiridh arb iad na múinteoirí féin a
leag amach agus a mharcáil iad ag deireadh na bliana. Thar
an tréimhse trí bliana a raibh an teastas mar Choimhdire
Turais mar thoradh air, chuaigh na cailíní i gcleachtadh ar
gach bealach - éisteacht, labhairt, féachaint agus scríobh -
ar mhéid leordhóthanach de Bhéarla ginearálta agus
sonrach chun cur ar a gcumas iarratais a dhéanamh ar
phoist nó leanúint ar aghaidh don tsraith dhá bhliana
d'Oibreoirí Turais. 

É sin ráite, bhain mé sult as mo scór bliain d'obair chrua
mar mhúinteoir i gcóras iar-bhunoideachais na hIodáile.
Táim imithe leis an gceol anois, agus ní airím uaim an
iomarca é mar go bhfuil an méid atá idir lámha agam anois
sách cosúil leis an teagasc: is mórán mar a chéile iad
gaolmhaireachtaí teanna le ranganna agus lucht éisteachta.
Airím uaim, áfach, an teagmháil laethúil leis na scoláirí
agus an léargas a thugann siad ar an saol mar atá.

Oideachas
san Iodáil

An Córas
Fíricí agus figiúirí ó Eurydice agus INCA

Leasú
Ceadaíodh leasú ar chóras oideachais na hIodáile le dlí in
2003 agus tá sé á chur i bhfeidhm de réir a chéile.  

Céimeanna oideachais

Ceithre phríomhchéim atá i struchtúr oideachais na hIodáile
faoi láthair: 

f Réamhscoil réamhéigeantach (scuola dell'infanzia), aois
3 - 6

f Bunscoil éigeantach (scuola primaria), aois 6 - 11

f Bun-mheánscoil éigeantach (scuola secondaria di primo
grado), aois 11 - 14

f Ard-mheánscoil, aois 14 +

Tá an chéad bhliain den ard-mheánscoil éigeantach ón
mbliain acadúil 1999 – 2000 agus tugtar an chéad agus an
dara sraith oideachais ar na céimeanna éigeantacha agus
ard-mheánscoile. 

An Scoilbhliain

Tá ar a laghad 200 lá sa scoilbhliain ó thús Mheán Fómhair
go deireadh an Mheithimh. Bíonn na scoileanna oscailte
cúig nó sé lá in aghaidh na seachtaine, lá iomlán nó leathlá,
ag brath ar an institiúid. Is iondúil go mbíonn na scoileanna
oscailte ó 8.30 am go 4.30 pm thar chúig lá, nó idir 8 am
agus 1 pm nó 08.30 am go 1.30 pm thar sé lá. 

Bunscoil agus bun-mheánscoil

De ghnáth bíonn idir 10 agus 25 dalta agus níos mó ná
múinteoir amháin i ngach rang bunscoile. Cuireadh tús le
feidhm an teagascóra leis an leasú ar an gcéad sraith
oideachais. Déanann an teagascóir gnáth-thascanna
teagaisc, gníomhaíochtaí oideachais agus teagaisc a
chomhordú, comhairleoireacht agus treoir agus conair
oideachais na ndaltaí a dhoiciméadú. Sa bhun-mheánscoil,
bíonn múinteoir ar leith ag na scoláirí do gach ábhar agus
bíonn teagascóir ann freisin. 

Curaclam agus measúnacht

Tugadh isteach na treoirlínte náisiúnta do phleananna
staidéir aonair mar bheart leasaithe don bhunscoil agus
don bhun-mheánscoil. Tá sainmhíniú sna treoirlínte ar na
leibhéil feidhmíochta riachtanacha ar cheart do gach uile
scoil a chinntiú. Sainmhínítear sainchuspóirí foghlama do
leibhéal na bunscoile do na hábhair seo a leanas: reiligiún
Caitliceach, Iodáilis, Béarla, stair, tíreolaíocht, matamaitic,
eolaíocht, oideachas teicniúil agus TFC, ceol, ealaín agus
líníocht, corpoideachas agus litearthacht TFC.  

Don bhun-mheánscoil, sainmhínítear sainchuspóirí
foghlama do: reiligiún Caitliceach, Iodáilis, Béarla, dara
teanga Pobail, stair, tíreolaíocht, matamaitic, eolaíocht,
oideachas teicniúil, TFC, ceol, ealaín agus líníocht,

corpoideachas agus oideachas sibhialta. Cuireann gach
scoil na treoirlínte náisiúnta seo in oiriúint dá riachtanais
áitiúla ag brath ar phrionsabal na féinrialach scoile. 

Déanann na múinteoirí measúnacht thréimhsiúil agus
bhliantúil ar fhoghlaim agus iompraíocht na ndaltaí ag an
dá leibhéal oideachais. Bíonn an t-aistriú ón mbunscoil go
dtí an mbun-mheánscoil bunaithe ar fhoirm luachála.
Déantar é seo ag deireadh an bhunleibhéil, mar go bhfuil
an bhunscoil agus an bhun-mheánscoil mar shraith scoile
amháin anois. Ó thús na scoilbhliaina 2004/2005, ní
dhéanann daltaí scrúduithe béil nó scríofa chun an
ardteistiméireacht bhunscoile a bhaint amach. Déanann
siad scrúdú stáit ar chríochnú na chéad sraithe scoile
éigeantaí dóibh, ionas gur féidir leo dul ar aghaidh chuig
leibhéal na hard-mheánscoile. 

Oideachas ard-mheánscoile

Bíonn rogha ag scoláirí idir an tslí ‘liceo’ ard-mheánscoile
nó sruth oiliúna gairmiúil. Scoil ghinearálta/acadúil a
dhéanann speisialtóireacht i gceann amháin acu seo a
leanas: na healaíona, clasaicí, eolaíocht dhaonna,
eacnamaíocht, teangacha, ceol, eolaíocht nó teicneolaíocht,
is ea an ‘liceo’ agus caitear cúig bliana ann. Déanann
scoileanna gairmoideachais agus scoileanna oiliúna (mar a
raibh Kay McCarthy) speisialtóireacht i gceann amháin acu
seo a leanas: oideachas agri-comhshaoil, teicstílí agus
faisean, meicnic, ceimic agus bitheolaíocht, dearadh
grafach agus ilmheán, leictreachas/leictreonaic/TF, tógáil
agus pleanáil baile/ceantair, turasóireacht agus
fóillíocht/óstáin, tráchtáil agus riarachán, nó an earnáil
shóisialta agus sláinte. Ceithre bliana a mhaireann cúrsa
gairmoideachais agus caitheann scoláirí ar mian leo dul ar
aghaidh chun ardoideachas a fháil bonnbhliain ollscoile a
dhéanamh.  

Curaclam agus measúnacht

An rialtas láir a chineann an bunchuraclam i ngach brainse
oideachais ard-mheánscoile, agus a threoraíonn ar
mhodhanna teagaisc. I measc na bpríomhábhar atá i ngach
institiúid tá Iodáilis, stair, nua-theanga iasachta, matamaitic
agus corpoideachas. 

Déantar measúnacht gach trí nó ceithre mhí ar obair ó
bhéal agus scríofa na scoláirí san ard-mheánscoil. Is é an
scrúdú a bhíonn ag deireadh an oideachais ard-
mheánscoile, scrúdú fágála na hard-mheánscoile. 

Tá tuilleadh faisnéise ar chóras oideachais na hIodáile ag:
www.eurydice.org, www.inca.org.uk w

Le blianta beaga anuas, tá níos mó
eolais againn ar chomhthéacs
domhanda an oideachais agus an gá
atá le ‘litearthacht dhomhanda’ d’fhonn
an tuiscint sin a fhorbairt. Meabhraíonn
tuairiscí laethúla sa nuacht ar ardú i
bpraghas an pheitril, méadú ar théamh
domhanda nó géarchéim bia san Afraic,
nádúr idirspleách agus idirghaolmhar
ár ndomhain dúinn. Leagann doiciméid
beartais Rialtais béim arís agus arís

eile ar an ngá go dtabharfadh
oideachas aghaidh ar a leithéid de
shaincheisteanna. Ar aidhmeanna chlár
an Teastais Shóisearaigh tá 'an duine
óg a ullmhú d'fhreagrachtaí
saoránachta sa chomhthéacs náisiúnta
agus sa chomhthéacs Eorpach, mar
aon le comhthéacs na bpobal
domhanda.' Tá a mhacasamhail ar
cheann d‘aidhmeanna na sraithe
sinsearaí – ‘oideachas a chur ar fáil

chun saoránacht rannpháirteach a
chothú ar leibhéil áitiúla, náisiúnta,
Eorpacha agus dhomhanda’.

Cé leis a mbaineann sé seo
ar fad?

Le déanaí thug an CNCM, thar ceann
Chomhoibriú um Fhorbairt, Éire, faoi
réimsí ina bhfuil deiseanna ar
dhearcadh domhanda a theagasc sa
tsraith shinsearach, a aithint. Ritheann
an Idirbhliain, an Ardteistiméireacht
Fheidhmeach (Oideachas Sóisialta)
agus Tíreolaíocht Ardteistiméireachta
linn láithreach mar dheiseanna
iontacha chun saincheisteanna a
bhaineann le ceartas, cearta daonna
agus cúrsaí forbartha a iniúchadh, ó
dhearcadh áitiúil agus domhanda.
Léiríonn an staidéar go bhfuil deiseanna
do scoláirí i bhformhór d’ábhair agus de
chláir na hArdteistiméireachta
saincheisteanna a mbíonn tionchar acu
orthu féin agus an domhan trí chéile a
iniúchadh. 

Tá neart féidearthachtaí i dtéamaí
oideachais forbraíocha d’fhoghlaim
traschuraclaim a fhorbairt freisin.
Déantar staidéar ar ábhair cosúil le
trádáil, cúnamh airgeadais, forbairt
inmharthana, domhandú, éiceolaíocht,
cogadh, gorta agus galar, i raon
d’ábhair agus de chláir na sraithe
sinsearaí. 

Matamaitic agus feasacht
dhomhanda

Sa Mhatamaitic, is féidir feasacht
dhomhanda a fhorbairt trí fhadhbanna
a léiríonn gné den bhfíorshaol a roghnú
(m.sh., céatadán d’acmhainní an
domhain atá á n-úsáid i bpáirteanna
éagsúla den domhan, gluaiseacht
daonra, caiteachas míleata i
gcomparáid le caiteachas ar shláinte
agus oideachas mar chéatadán den
olltáirgeacht náisiúnta, srl.). Is féidir ról
tábhachtach a bheith ag múinteoirí i
bhforbairt nádúr dúchasach na scoláirí
ar cheartas agus comhionannas. Is
féidir le scoláirí sonraí a úsáid ó na
heolaíochtaí sóisialta (m.sh.,
suirbhéanna agus tuarascálacha) ina
staidéar ar threochtaí, teilgin,
cairteacha, graif agus céatadáin.
D’fhéadfadh tuarascáil bhliantúil Chlár
Forbartha na Náisiún Aontaithe a
bheith ina acmhainn an-úsáideach don
mhúinteoir matamaitice –
www.undp.org.

Cén fáth ar cheart an ghné dhomhanda a theagasc?

f Toisc méadú a bheith ar líon na scoláirí ó chultúir éagsúla i scoileanna na
hÉireann, tá níos mó ábharthachta agus tábhachta ag baint le
saincheisteanna domhanda a theagasc ná mar a bhí riamh. 

f Cuireann dearcadh domhanda go mór le tuiscint na scoláirí ar an domhan
mórthimpeall orthu.

Cabhraíonn dearcadh domhanda 

f le meas a chruthú ar éagsúlacht agus cur leis an tuiscint ar na
hidirghaolmhaireachtaí idir daoine in Éirinn agus in áiteanna eile ar domhan. 

f le beocht a chruthú sa teagasc agus suim na scoláirí a bhíogadh i
saincheisteanna ábhartha agus a bhaineann leo féin. 

f le hionchumhachtú scoláirí agus deiseanna a thabhairt chun difríocht a
dhéanamh ar scála áitiúil agus domhanda. 

Dearcadh domhanda
a theagasc
Oideachas do shaoránacht rannpháirteach

Ealaín agus luachanna traschultúrtha

D’fhéadfadh an múinteoir Ealaíne Ardteistiméireachta
tabhairt faoin gCeardaíocht trí dheis a thabhairt do scoláirí
iniúchadh a dhéanamh agus meas a bheith acu ar luach
traschultúrtha na ceardaíochta, obair cosúil le gearradh
adhmaid, fíodóireacht, potaireacht, srl. D’fhéadfadh na
scoláirí machnamh a dhéanamh ar choinníollacha oibre
na gceardaithe, coinníollacha oibre dúshaothraithe i
gcásanna áirithe, nó fiú go bhfostaítear leanaí (m.sh.
fíodóireacht agus déanamh geamanna san India). Is féidir
díospóireacht a bhunú ar thuarastail chothroma, Fair
Trade agus an Fair Trade Mark. Nó d’fhéadfadh scoláirí an
fhótagrafaíocht a iniúchadh mar ghníomhaire ceartais,
mar fhinné agus croiniceoir d'imeachtaí tábhachtacha,
m.sh. Cogadh Vítneam, gorta na hAetóipe (1984) agus
gorta na Nígire (2005). D’fhéafadh scoláirí mion-iniúchadh
a dhéanamh ar íomhánna den Afraic agus den domhan
atá i mbéal a forbartha sna meáin, agus tuiscint a fháil ar
bhuanchruthú chomh maith.    

Téamaí forbartha GCAT

Is iomaí bealach inar féidir téamaí forbartha a
chomhtháthú i nGníomhaíocht Fiontair Ghairmchlár na
hArdteistiméireachta (GCAT). D’fhéadfadh scoláirí
cuideachta bheag Fair Trade a bhunú le táirgí ón domhan
atá i mbéal a forbartha a dhíol, agus é a nascadh lena
ranganna ealaíne agus eacnamaíochta. D’fhéadfadh
scoláirí a bheadh i mbun staidéir ar eolaíocht talmhaíochta
agus staidéir foirgníochta cuairt a thabhairt ar thionscadal
foraoiseachta atá á bhainistiú go hinmharthana agus obair
na n-eagraíochtaí atá ag cosaint na timpeallachta ar bhonn
áitiúil agus domhanda a iniúchadh.  

Ina chroílár

Tá croí an oide ina chroílár. Áirítear tiomantas agus
feasacht an mhúinteora ar an bhfachtóir is suntasaí i
rang ag tabhairt faoi shaincheisteanna ceartais agus
cearta daonna. Beidh deiseanna ag múinteoirí a thugann
aird ar na luachanna teagaisc atá acu agus ar mian leo
freagracht dhomhanda agus maoirseachta a chur chun
cinn, déanamh amhlaidh.  

Tá sé seo i
gceist go
háirithe sna
siollabais
‘ceannoscailte’
cosúil le hEalaín, Ceol,
Béarla, Gaeilge agus Nua-
theangacha, inar féidir leis an múinteoir téacsanna agus
acmhainní a roghnú. Nuair nach mbíonn siollabas chomh
ceannoscailte sin (m.sh. Tíreolaíocht, Stair, Oideachas
Reiligiúnach, na hEolaíochtaí), is iondúil go mbíonn
roghanna ann a chuireann deiseanna ar fáil iniúchadh a
dhéanamh ar shaincheisteanna domhanda níos leithne.  

Tugann an tuarascáil A Study of the Opportunities for
Development Education at Senior Cycle (NCCA/Comhoibriú
um Fhorbairt, Éire, 2006), léargas ar raon na
bhféidearthachtaí le dearcadh domhanda a chur chun
cinn sa tsraith shinsearach. 

Próifíl: Arlene Foy,

Oifigeach Cléireachais,
CNCM.

Ina lán slite, cuireann Arlene 
Foy an todhchaí i gcuimhne
d'fhoireann na CNCM. Agus ní
ag féachaint chun cinn atáimid
mar gheall ar chomh hóg is atá

sí. Is as Cúil an tSúdaire do Arlene, mar a
mbeimid ag dul, agus ar a bhfillfidh sise, nuair a tharlóidh
dílárú.  

Thosaigh sí ag obair inár rannóg riaracháin díreach os
cionn bliain ó shin agus is maith is cuimhin léi 'a bheith
caite isteach i lár na hoibre'. D'fhoghlaim sí go gasta,
áfach, agus d'fhoghlaim sí gan ligean do rud ar bith cur
isteach uirthi is cuma cé chomh gnóthach is a bhíonn sí.
Go deimhin, bhí roinnt laethanta thar a bheith gnóthach
aici. Is í Arlene atá ag obair ar an mbunachar sonraí, ag
feidhmíú mar Chúntóir Pearsanta don
Phríomhfheidhmeannach agus déileálann sí le dualgais
ghinearálta riaracháin cosúil le litreacha a chur sa phost,
agus cruinnithe coiste a eagrú, rudaí a chinntíonn nach
mbíonn oiread agus nóiméad le spáráil aici.   

An chuid is fearr léi den phost? 'Is breá liom bheith ag
obair mar Chúntóir Pearsanta do Anne Looney. 'Faighim
an deis labhairt le neart daoine éagsúla agus
gaolmhaireacht oibre a chruthú leo.' Tosaíonn Arlene ag
obair go moch ar maidin, ach ar a laghad nuair a théann sí
abhaile sa tráthnóna bíonn béile deas te ullmhaithe ag a
máthair ghrámhar di. Agus buntáiste eile fós is ea gur
teach tábhairne atá 'sa bhaile' ag Arlene. 

Tá Arlene ina cónaí i, nó os cionn, an teach tábhairne le 17
as an 21 bliain atá caite aici ar an domhan seo. Bhog a
tuismitheoirí ann ó Bhaile Átha Cliath nuair a bhí Arlene
ceithre bliana d'aois. Is léir gur éirigh go breá léi ó
chuaigh sí ann, mar in ainneoin an mhionmhagaidh ar fad
faoi phiontaí a líonadh i gCúil an tSúdaire, is ambasadóir
iontach dá baile dúchais í. 'Is dócha gur bhreá le gach
duine a bhaile dúchais féin, ach áit chairdiúil é Cúil an
tSúdaire le cur faoi ann. Tá go leor tógála ar bun ann le
tamall anuas ach tá neart le déanamh ann.' 

D'fhoghlaim Arlene foighne ó thosaigh sí ag obair don
CNCM. Tá moill curtha ar an bhfís a bhí aici filleadh ar a
baile dúchais lena post, agus is léir go ngoilleann an 
t-aistear laethúil uirthi. Ach, tá sólás éigin le fáil aici mar
go mbaineann sí taitneamh as a post. 'Uaireanta, bím faoi
bhrú ag an obair, bím i gcónaí gnóthach - go háirithe le
linn an téarma scoile - ach tugadh neart deiseanna dom
glacadh le freagrachtaí breise ó tháinig mé anseo agus
sílim gur fiú go mór an méid a dhéanaimid.' 

?

Tháinig tionscnamh a mhair dhá bhliain
agus a rinne iniúchadh ar úsáid TFC mar
uirlis i bhfoghlaim, teagasc agus
measúnacht an chorpoideachais chun
críche go luath in 2005. Físeán digiteach a
bhí mar phríomhfhócas don tionscnamh seo
a bhí dírithe ar oiliúint a chur ar roinnt
múinteoirí maidir le crua-earraí agus
bogearraí a úsáid agus é mar aidhm úsáid
phraiticiúil na n-uirlisí a mheasúnú. 

Bhí trí scoil déag i gCorcaigh páirteach sa tionscnamh agus
cuireadh Apple Digital Media Lab (ríomhaire glúine,
ceamthaifeadán, ceamara digiteach) agus ceamthaifeadán
Canon agus seastán ar fáil do gach scoil. Cuireadh oiliúint
inseirbhíse ar fáil do na múinteoirí maidir le húsáid an
trealaimh agus na mbogearraí cuí mar aon le

f taifeadadh físeáin a shocrú sa cheacht Corpoideachais 

f measúnú chun foghlama

f fóilió leictreonach a chur le chéile

f sárchleachtas sa Chorpoideachas.  

Ar bheirt de na múinteoirí a bhí páirteach i dTionscnamh
Físeáin an Chorpoideachais bhí Seán McGrath ó Choláiste
Pobail Ghleann Maghair agus Siobhán Woods ó Mheánscoil
Naomh Uinseann, Corcaigh. Thuig Seán agus Siobhán go
raibh deiseanna forbartha gairmiúla ag baint leis an
tionscnamh, chomh maith le deis a bheith páirteach i
bhforbairt a dhéanamh ar mhodheolaíochtaí nuálacha ina
réimse ábhair féin. Cé go raibh Siobhán páirteach i
dteagasc TFC roimhe seo, bhí scileanna TFC Sheáin
teoranta do phróiseáil focal agus sonraí agus ní raibh taithí
ar bith aige ar bhogearraí íomhánna digiteacha a úsáid.

Athmhachnamh

Tá saincheisteanna a bhaineann le ham le sonrú go láidir
sna hathmhachnaimh ar an tionscnamh. Thug Seán faoi
deara 'go raibh roinnt mhaith d'am na gceachtanna á
chaitheamh ar an teicneolaíocht a shocrú.' Cé nach raibh
an fhadhb chéanna ag Siobhán leis an ngné seo, shíl sí gur
ualach a bhí san eagarthóireacht iarcheachta.   

Chinntigh cuid de dhearadh an tionscnaimh go raibh deis ag
scoláirí a bheith páirteach sa phróiseas taifeadta agus
eagarthóireachta, rud a spreag na scoláirí sa dá scoil. Nuair
a rinne na múinteoirí agus na scoláirí iarracht an méid
ábhair a bhí ar téip a réasúnú (ag laghdú an méid ama
eagarthóireachta a bheadh ag teastáil) bhí siad in ann
príomheilimintí na gníomhaíochta nó na feidhmíochta a
aithint. Ansin bhí siad ábalta an t-ábhar ba mhó bainte leis
an bhfoghlaim a thaifeadadh.  

Cúis misnigh do Sheán ba ea an tslí a raibh na scoláirí
páirteach san ábhar agus an chaoi ar ghlac siad leis an
bhfreagracht maidir le cúraimí TFC a eagrú. Bhí an méid
seo amhlaidh freisin i gcás Shiobháin: 'd'fhoghlaim na
scoláirí níos mó óna chéile ná mar a d'fhoghlaim siad uaim
féin, agus ansin rith sé liom go mb'fhéidir nach bhfuilim ag
teastáil chomh mór anseo is a cheap mé.'

Measúnacht agus rannpháirtíocht
scoláirí

Tosaíodh ar an gcoincheap portfóiliónna leictreonacha a
úsáid ar mhaithe le leas a bhaint as saineolas nua na
múinteoirí agus na scoláirí. Chiallaigh sé seo go mbeadh na
scoláirí páirteach, ar chomhairle a múinteoirí ar na
tascanna a bhí críochnaithe acu, in íomhánna digiteacha
físeáin a chur le chéile dá gcuid oibre thar thréimhse ama.
Chuir siad taifead de na híomhánna ab fhearr a léirigh an
méid a bhí foghlamtha acu i láthair ag an deireadh. 

Díreach cosúil le forbairtí eile den chineál seo, bhain roinnt
scoláirí an-tairbhe go deo as scóip a thabhairt dóibh cinntí a
dhéanamh faoin méid a chuirfeadh siad i láthair don tasc.
Bhí na múinteoirí thar a bheith sásta le caighdeán na hoibre
agus an fonn a bhí ar na scoláirí an obair a chríochnú agus
a chúramaí agus a bhí siad leis na crua-earraí TFC a tugadh
dóibh. Tharraing an bheirt mhúinteoirí aird ar dhá eilimint a
bhí fíorthábhachtach maidir leis na portfóiliónna a chur le
chéile. Ar an gcéad dul síos, bhí an-luach go deo ag baint
leis an teimpléad portfóilió a chur coiste stiúrtha an
tionscnaimh ar fáil agus níos tábhachtaí ná sin arís ba ea
chomh héasca agus a bhí sé teacht ar na hacmhainní TFC.
Bhí sé fós deacair dóthain ama a chur ar fáil do na scoláirí
le heagarthóireacht a dhéanamh fiú agus feabhas ar
infhaighteacht na n-acmhainní. Réitigh Seán an fhadhb seo
trí chuid de na ríomhairí eile sa scoil a oiriúnú d'úsáid
bhogearraí an 'tionscnaimh'. 

Corpoideachas ar cheamara
TFC agus corpoideachas a chomhtháthú

�����

Cé go raibh eispéiris dhearfacha ag Seán agus Siobhán trí
TFC a úsáid sa teagasc, síleann siad fós gur dúshlán é
freastal ar na héilimh ama a bhaineann le húsáid leanúnach
a bhaint as. Dúirt Siobhán 'nach raibh aithne aici ar mhórán
múinteoirí corpoideachais a bheadh in ann 10 nóiméad a
leagan ar leataobh go rialta roimh cheacht chun trealamh a
shocrú agus na ranganna ina dhiaidh sin le heagarthóireacht
a dhéanamh'. Is dócha gurb é méadú ar rannpháirtíocht na
scoláirí (lena n-áirítear roinnt oiliúna maidir le húsáid TFC a
chur ar scoláirí) an réiteach is fearr ar an tsaincheist seo,
agus feabhas ar scileanna TFC na múinteoirí.  

Bhain Seán agus Siobhán sult as coláisteacht an ghrúpa
tionscnaimh agus bhain siad an-tairbhe as an bhfuinneamh,
fonn agus díograis a cruthaíodh. Cé go raibh sé dúshlánach
foghlaim faoina modhanna teagaisc féin agus faoi eispéiris
na scoláirí ar chorpoideachas le scoláirí agus múinteoirí
eile, bhain tairbhe leis an tionscnamh.

An tIonad Náisiúnta don Teicneolaíocht san Oideachas
(NCTE) a chuir an maoiniú ar fáil don tionscnamh. Tá an
NCTE ag cur CD-Rom le chéile ar a mbeidh sonraí breise
maidir leis an tionscnamh agus na forthorthaí, mar aon le
samplaí d'obair na scoláirí. Tá tuilleadh faisnéise a fháil ar
an láithreán gréasáin http://www.ncte.ie/videoproject.

w

'd’fhoghlaim na scoláirí níos
mó óna chéile ná mar a
d’fhoghlaim siad uaim féin,
agus ansin rith sé liom go
mb’fhéidir nach bhfuilim ag
teastáil chomh mór anseo
agus a cheap mé'

Nua-theangacha sna bunscoileanna
Tá tús curtha ag an CNCM le roinnt tionscnamh nua ar bhonn píolótach i gcomhar le múinteoirí d'fhonn faisnéis a bhailiú
faoi mhodhanna éagsúla maidir le teagasc na nua-theangacha sna bunscoileanna. Tá raon scoileann páirteach sa staidéar
lena n-áirítear gaelscoileanna, agus tá múinteoirí ranga agus múinteoirí teangacha ar cuairt páirteach freisin.  Príomhghné
d'fhorbairt an tionscnaimh is ea tacaíocht Thionscnamh na Nua-Theangacha i mBunscoileanna (MLPSI), atá lonnaithe in
Ionad Oideachais Chill Dara, agus a chuirfidh comhairle ar fáil amach anseo don Roinn Oideachais agus Eolaíochta maidir
le háit na nua-theangacha sna bunscoileanna.

Foghlaim Chomhtháite Ábhair agus Teanga (FCAT/CLIL)

Sa chéad tionscnamh, den staidéar FCAT, bainfidh múinteoirí úsáid as snáith nó snáithaonad d'ábhar cosúil le Ceol nó
Tíreolaíocht trí mheán teanga eile seachas teanga teagaisc na scoile. Chun críocha an tionscnaimh phíolótaigh áirithe seo,
is trí Iodáilis, Spáinnis, Gearmáinis nó Fraincis atá na múinteoirí atá páirteach ag teagasc. Is cinnte go gcruthóidh sé seo
dúshláin do phleanáil ábhair na teanga mar aon le hábhar na gceachtanna. Coinnigh súil air seo agus inseoimid daoibh in
eagráin eile de info@ncca amach anseo conas atá ag éirí leis na múinteoirí atá páirteach na dúshláin sin a shárú. 

Feasacht teanga 

Is cuid de réimse Teanga Churaclam na Bunscoile é feasacht teanga cheana féin. Sa staidéar seo, tá múinteoirí ag iniúchadh
na mbealaí inar féidir le gníomhaíochtaí feasachta teanga cur leis an mbonnsraith d'fhoghlaim teanga amach anseo.  

Reáchtálfar an staidéar FCAT agus an staidéar feasachta teanga le linn na scoilbhliana reatha. Cuirfidh na torthaí le
comhairle a thabhairt maidir le hionad na nua-theangacha i gCuraclam na Bunscoile. 

Mar mhúinteoirí, is minic
sinn chomh gafa ag tacú le
scoláirí le míchumais
ghinearálta foghlama go
ndéanaimid dearmad ar
scoláirí atá go mór chun
cinn i réimse amháin nó
níos mó den churaclam. Tá
riachtanais oideachais
speisialta ag na scoláirí seo
freisin ach is minic go
mbíonn sé níos deacra a
riachtanais a aithint,
déileáil leo agus tús áite a
thabhairt dóibh.  

Eispéiris foghlama a chruthú a
thugann dúshlán do luas foghlama an
scoláire atá fíoréirimiúil
príomhdhúshlán an mhúinteora. Trí
eispéiris foghlama níos dúshlánaí, a
chuireann difríochtaí i gcumais
foghlama agus raon éirimiúlachta san
áireamh, tiocfaidh na scoláirí seo ar
an leibhéal spreagtha atá riachtanach
dóibh chun a láidreachtaí nádúrtha a
fhorbairt. 

Aithnímid na dúshláin a bhaineann leis
an scoláire fíoréirimiúil a theagasc
agus tá sé d’aidhm againn díriú ar
threoirlínte a fhorbairt sa réimse seo i
mbliana. Cé nach bhfuil aon sonraí
reatha againn ar líon beacht na
scoláirí den sórt sin, tugann treochtaí
náisiúnta agus idirnáisiúnta le fios,
ainneoin próifíl na scoláirí sa scoil, go
bhfuil timpeall 5% de na scoláirí uile
(tacaíonn an tIonad don Óige
Tallannach in Ollscoil Chathair Bhaile
Átha Cliath leis seo) sa chatagóir seo.
Is minic nach dtugtar aon aird ar na
scoláirí seo ar scoil. Ceileann roinnt
scoláirí a gcumas d'fhonn a bheith
cosúil le gach duine eile. Bíonn
scoláirí eile bailithe de leadránacht na
scoile agus cailleann siad suim, agus
bíonn deacrachtaí mothúchánacha
agus iompraíochta ag cuid eile acu. Is
minic an grúpa deireanach seo ag
athrú scoileanna agus is dúshlán mór
é dá dtuismitheoirí agus dá múinteoirí
déileáil leo. 

Tá sainmhínithe éagsúla ann ar an
scoláire fíoréirimiúil. Beidh an
sainmhíniú a bheidh in úsáid
d’fhorbairt na dtreoirlínte do
mhúinteoirí mar atá i Report of the
Special Education Review Committee
(1993). Dá réir sin, is scoláire

fíoréirimiúil é/í an té a léiríonn
ardleibhéil sna réimsí seo a leanas

f cumas ginearálta intleachtacha 

f sain-éirim acadúil 

f smaointeoireacht chruthaitheach
nó tháirgiúil

f cumas ceannaireachta

f cumais amharcealaíona agus
léirfheidhmeacha 

f éirim mheicniúil

f cumas sícealuadrach, m.sh.
lúthchleasaíocht, gleacaíocht.

Aidhmeanna na
dtreoirlínte

Cuirfidh na treoirlínte tacaíocht ar fáil
do mhúinteoirí trí fhaisnéis agus
comhairle a thabhairt maidir le

f sainmhínithe de scoláirí
fíoréirimiúla

f scoláirí fíoréirimiúla a aithint

f beartas scoile do scoláirí
fíoréirimiúla 

f pleanáil scoile agus seomra ranga 

f measúnacht agus modhanna le
taifead a dhéanamh ar dhul chun
cinn an scoláire

f aonaid oibre shamplacha le
dúshlán breise i réimsí éagsúla an
churaclaim

f straitéisí chun idirdhealú a
dhéanamh ar an gcuraclam, cur
chuige agus modheolaíochtaí chun
freastal ar riachtanais foghlama na
scoláirí seo

f acmhainní.

Céard is féidir leis an
múinteoir a dhéanamh?

Cuirfidh na treoirlínte ar chumas
múinteoirí a bhfuil scoláirí acu a 
n-éiríonn leo níos mó a bhaint amach
ná an leibhéal a mbeadh súil leis in
ábhar amháin nó níos mó

f a aithint céard atá i gceist le
hardleibhéal feidhmíochta i réimse
ábhair ar bith

f obair oiriúnach dúshlánach a
phleanáil

f tascanna a thabhairt a chuireann
deiseanna ar fáil do scileanna
smaointeoireachta ardoird, m.sh.
comparáid agus codarsnacht a
dhéanamh seachas cur síos a
dhéanamh ar fhilíocht/ealaín/scéal 

f idirdhealú a dhéanamh ar an
ábhar, ar an bpróiseas foghlama
agus ar na torthaí foghlama. 

Ag tacú leo siúd
atá fíoréirimiúil
Treoirlínte a fhorbairt do mhúinteoirí

Tá roinnt oifigeach oideachais nua fostaithe
againn ón uair a chuireamar an t-eagrán
deireanach le chéile, le cabhrú leis an obair
ar fad atá ar bun sa CNCM. 

Ag obair ag leibhéal na hiarbhunscoile ar bhonn
páirtaimseartha tá: 

Susan Dennison: Oifigeach Oideachais, Clár Scoile an
Teastais Shóisearaigh

Michael Halton: Oifigeach Oideachais, Fisic agus Ceimic

Tom Nelson: Oifigeach Oideachais, An Ardteistiméireacht
Fheidhmeach

Peter Tiernan: Oifigeach Oideachais, Matamaitic

Colette Brophy: Oifigeach Oideachais, Eacnamaíocht Bhaile

Tá Pat Naughton tagtha chun oibre le meitheal Chorcaí, a
chuireann go mór lenár laethanta go rialta i mBaile Átha
Cliath. Tá Pat ag obair go lánaimseartha i réimse na
measúnachta ag leibhéal na bunscoile. Tá Karin Bacon i
mbun oibre ar OSIE: Tíreolaíocht agus tá Geraldine
O'Connor ar ais ag obair arís ar OSIE: Stair. Tá siad beirt ag
obair ar an bhfoireann ar bhonn páirtaimseartha. 

Mar léiriú ar an ráiteas nuair a fhaigheann tú rud amháin go
gcailleann tú ar a laghad rud amháin eile, d'fhágamar slán
le Seán Bracken le déanaí. Bhí Seán ag obair go
lánaimseartha mar Oifigeach Oideachais do Nua-
Theangacha Bunscoile. Faoi láthair, tá Seán ag tabhairt an
chórais oideachais chun beochta ar oileán Tonga san Aigéan
Chiúin Theas, áit a bhfuil post aige leis an Aireacht
Oideachais.  

Aghaidheanna
nua

Trí idirdhealú a dhéanamh ar an ábhar, roghnaítear ábhar
go speisialta do na scoláirí sin a chuireann deiseanna
foghlama breise ar fáil dóibh chun

f níos mó oibre a dhéanamh ar bhealaí anailíseacha

f plé le hábhar agus smaointe níos casta

f a bhfiosrúcháin féin a chruthú

f díriú ar réimsí ábhair atá, go teicniúil, lasmuigh den
churaclam sainithe. 

Trí idirdhealú a dhéanamh ar an bpróiseas foghlama
úsáidtear modhanna foghlama a thugann deiseanna do na
scoláirí 

f iniúchadh a dhéanamh, fadhbanna a réiteach agus a
bheith páirteach i gcuir chuige taiscéalaíocha ar féidir
leanúint ar aghaidh leo thar roinnt ceachtanna (obair
bhaile san áireamh) 

f úsáid a bhaint as an eolas agus tuiscint atá acu
cheana féin ar bhealaí atá níos dúshlánaí m.sh. cead a
thabhairt dóibh tosú ag leibhéal difriúil, treoir a
thabhairt do dhaoine eile, a spriocanna foghlama féin
a phleanáil agus a leagan amach

f a bheith i gceannas ar thionscnaimh agus taighde a
dhéanamh ar chúlra an ábhair/an chomhthéacs

f grúpaí suime speisialta a fhorbairt m.sh. grúpaí
fichille, foirne díospóireachta, grúpaí astralaíochta.  

D’fhonn idirdhealú a dhéanamh ar an toradh foghlama, ní
mór torthaí foghlama níos dúshlánaí a aithint do scoláirí
fíoréirimiúla trí dheiseanna a thabhairt dóibh píosa oibre a
dhéanamh a bhaineann le, agus a léiríonn, a gcumas
agus/nó suimeanna. D’fhéadfaí cur leis trí straitéisí a
úsáid a chuirfeadh deiseanna ar fáil dóibh a bheith
páirteach in

f aincheisteanna a réiteach 

f obair thionscnaimh atá ceannoscailte

f teacht ar bhealaí éagsúla leis an méid atá siad ag
foghlaim a léiriú 

f foghlaim ag luas níos tapa (ag cur riachtanais
shóisialta agus mhothúchánacha an scoláire san
áireamh)  

f taighde a dhéanamh i réimse suime.

Conas is féidir liom teacht ar tuilleadh
faisnéise?

Tá tuilleadh faisnéise faoinár gcuid oibre sa réimse seo ar
fáil ón bhFoireann Oideachais Speisialta:
emer.oconnor@nccaie
margaret.odonnell@ncca.ie
peter.johnson@ncca.ie

Bhí an fhreagairt ar an gcéad eagrán de info@ncca thar a
bheith dearfach agus ár mbuíochas leo siúd a sheol
ríomhphost nó a chuir glaoch orainn. Is iad tuairimí agus
riachtanais mhúinteoirí bonn na nuachtlitreach seo agus
fáiltímid roimh mholtaí, ailt agus ceisteanna uaibh.

D'fhéadfaí glacadh leis seo mar dheis chun
- insint dúinn céard iad na hábhair ar mhaith libh a fheiceáil

sa chéad eagrán eile
- insint dúinn céard iad na gnéithe nach dtaitníonn libh
- ár láithreán gréasáin a mholadh go hard na spéire, nó a

insint dúinn go bhfuil sibh curtha as bhur meabhair ag
iarraidh teacht ar na rudaí atá uaibh. 

Cibé dóigh a n-amharcann sibh ar an scéal, deis atá ann.  

Glacfar go fonnmhar le gach comhfhreagras trí, 
ríomhphost: newsletter@ncca.ie, 
facs: 01 6617180,

nó tríd an bpost chuig: 
An tEagarthóir, info@ncca,
An Chomhairle Náisiúnta Curaclaim agus
Measúnachta
24 Cearnóg Mhuirfean,
Baile Átha Claith 2.

Ba é an téarma seo caite, an chéad téarma
den dara bliain dom mar mhúinteoir
cáilithe, ach tuigim anois nach raibh mé
ullmhaithe in aon chor don scoilbhliain nua.  

Ní fhéadfainn a rá le fírinne go raibh mé ag tnúth le filleadh
ar scoil agus an samhradh caite agam ag taisteal na hÁise,
agus pá ag teacht isteach chugam.   

'Ach, san eagrán deireanach dúirt tú go raibh tú ag súil leis
le muinín, fuinneamh agus díograis'…(Tá a fhios agam, tá a
fhios agam, beidh sé do mo chéasadh síoraí seasta!)
B'fhurasta é sin a rá agus trí mhí de shaoire romham
amach. Cúig nóiméad agus bhí an bhliain ghnóthach a bhí
agam dearmadta, carnán mór cóipleabhar romham gach
deireadh seachtaine, siollabas le foghlaim díreach roimh
rang agus gan mé ach cúpla radharc chun cinn i King Lear.
'An bhfaigheann Lear bás, a mháistreás?'…err, 'A Chailíní!
Ní hamhlaidh a cheapann sibh go millfinn an scéal oraibh
anois?' Hmmm.

Scéal eile a bhí agam i Meán Fómhair. Conas go bhféadfadh
siollabais nua, scoláirí srl. mé a scanrú agus mé ag teagasc
don dara bliain? Bhí mé cinnte go mbeinn i mo shaineolaí
faoin tráth seo. Ach, le ceithre rang scrúduithe agus cúpla
siollabas nua, mothaím faoi bhrú anois le bheith fírinneach.
Seachtain, agus bhí gnáthamh na bliana anuraidh agam,
ach níos measa agus … cad iad na haistí seo ar fad os mo
chomhair? Ansin, iarann mac léinn ADO cead orm suí
isteach ar mo rang ... A Dhia! Céard atá ar eolas agamsa?

Tá na laethanta seo fada, crua. Bunaithe ar na huaireanta a
d’oibrigh mé an tseachtain seo caite, bhí mo phá níos lú ná
an bun-tuarastal a bhí agam mar fhreastalaí agus mé i mo
mhac léinn. AGUS ní bhfuair mé aon síneadh láimhe … ní in
airgead ar aon nós.

Uaireanta is cosúil nach bhfuil mórán cúnaimh ar fáil do
mhúinteoirí. Mar shampla, tá Iodáilis ar chlár na
hArdteistiméireacht Fheidhmí (AF) sa scoil don chéad uair,
agus tá an-áthas orm faoi sin. Ach, ní furasta teacht ar
ábhair thacaíochta. Thóg sé dhá ríomhphost agus trí
ghlaoch teileafóin páipéar scrúdaithe 2002 a fháil (agus é
íoslódáilte agam), roinnt faisnéise ginearálta ar an AF (a bhí
agam ón mbliain seo caite) agus sé bhileog shuaracha ar an
Iodáilis, léarscáil den Iodáil ina measc leis agus na lipéid
mhícheart. Goilleann rudaí mar sin orm.

Ach nílim ag gearán. Bhí sé deas an fhoireann agus na
scoláirí a fheiceáil arís. D’éireoinn tuirseach den samhradh
ar aon chuma!!! Céard iad na rudaí maithe? Bhuel, na
scoláirí. Is cinnte go bhfuil scoláirí na séú bhliana
feabhsaithe agus 'ba mhór an sásamh dom é seo a léamh'
scríofa agam den chéad uair riamh, ar aiste a cheartaigh
mé. Tugann feabhas suntasach mar seo ar a gcuid oibre
ardú meanman dom.   

Tá scoláire a raibh an 'dearg-ghráin' aici ar an scoil an
bhliain seo caite ag déanamh an-dul chun cinn san AF agus
ag baint sult agus tairbhe as an gcuraclam feidhmeach. Tá
smaointe iontacha, cruthaitheacha chun athchóiriú a
dhéanamh ar radharc ó dhráma Shakespeare ag an gceathrú
blian agus iad ag baint taitnimh as modheolaíochtaí difriúla
na hidirbhliana. Táim fós ag gáire; uaireanta ag iarraidh
méanfach a cheilt (bhíos i gcónaí go maith ag déanamh cúpla
tasc le chéile). Tá na scoláirí fós
greannmhar, meallacach, cliste
agus ní bhíonn siad leamh choíche.
Is féidir an rud céanna a rá faoin
mhúinteoireacht; níl aon dhá
nóiméad, gan trácht ar lá, mar an
gcéanna. Agus ní féidir níos fearr ná
sin a rá!

Múineann Aoife McArdle Béarla agus
Iodáilis i gColáiste Bríde, Cluain
Dolcáin, Baile Átha Cliath 22. 

Ar ais ar scoil:
faoistin mhúinteora nua

?

Roinn do thuairimí linn…

